
07. oktober 2019 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

Naalakkersuisunut apeqqut: 

1. Naalakkersuisut qanoq pilersaaruteqarpat peqqissaqarfinni ulluinnarni nal 16.00 

kingorna sulisoqarunnaartartuni? 

2. Naalakkersuisut peqqinnissaqarfinni nal: 16.00 kingorna sulisoqarunnaartartut 

massakkumut qanoq kinguneqarsimanersoq qanorlu pitsaaquteqarnersoq 

paasissutissiisinnaappat? 

3. Naalakkersuisut peqqinnissaqarfik ataatsimut isigalugu inoqarfiit minnerit 

eqqarsaatigalugit qanoq pilersaaruteqarpat? 

(Inatsisartunut Ilaasortaq Mikivsuk Thomassen, Inuit Ataqatigiit) 

Tunngavilersuut: 

Tunngavilersuutigaara peqqinnissaqarfimmut inoqarfinni minnermi nal. 16.00 saaffiginnittartut 

illoqarfimmut allamut saaffiginneqaartarnerat kipiluttunartuummat ilungersunartoq 

innuttaasunullu toqqissisimananngilluinnarluni. Tassani pinartoqaraangat illoqarfinnut allamut 

saaffiginneqaartarnerit piffissarujussuaq aqqusaaqqaarlugu saaffiginninnerit piusarmata taannalu 

isorliunerusuni najugallit misigisartagaat, illoqarfinni anginerni tamanna oqinnerusinnaanera 

malunnartarpoq, kisiannili isorliunerusuni ingerlaannartumik 

peqqinnissaqarfinnukarsinnaannginneq ulorianartorsiortsitinermik kinguneqarsinnaammat. 

Isumaqarpunga ilungersunartuusoq aaqqinneqartariaqartoq, paaserusunnartuusorlu taamatut 

illoqarfiit  mikinerit nal. 16.00 peqqinnissaqarfimminnut toqqaannartumik 

saaffiginnissinnaajunnaaqqasunut  qanoq massakkumut kinguneqarsoq paasisaqarfiginissaat. 

Apeqqutit ullut suliffiusut qulit qaangiutsinnagit akineqarsimanissaat kissaatigaara. 


